
habari kitaifa

Watoa tamko zito 
waandishi kutishiwa 
 Na Mwandishi Wetu

KLABU ya Waandishi wa 
Habari Mkoa wa Kilimanjaro 
(MECKI), imewaonya viongozi 
mbalimbali na vyanzo vingine 
vya habari kuacha kutumia 
mamlaka yao vibaya kwa ku-
watisha waandishi kutokana 
na kazi zao wanazofanya.

Akizungumza na Nipashe, 
Katibu wa MECKI, Nakajumo 
James, alisema kuna matukio 
manne ya waandishi wa 
habari kutishiwa wakiwa ka-
zini, huku wengine kutaka 
kutumia vibaya nafasi zao za 
uongozi kuumiza waandishi.

Juzi MECK ilitoa tamko 
kupitia Kamati yake ya Utend-
aji kuwaonya viongozi hao 
dhidi ya vitisho, udhalilishaji 
na mwenendo mbaya unawa-
fanya waandishi washindwe 
kutimiza wajibu wao wa ku-
habarisha kuelekea siku ya 
Uhuru wa Vyombo vya Habari, 
Mei 3 chini ya kauli mbiu 
ya ‘Habari kwa manufaa ya 
umma’.

Kwa mujibu wa James, 
hadi sasa wana malalamiko 
ya waandishi wanne, liki-
wamo tukio la hivi karibuni 
la mwandishi wa Nipashe 
mkoani Kilimanjaro, Mary 
Mosha, kutishwa na wapam-
be wa Meya wa Manispaa ya 
Moshi, Juma Rahib, kutokana 
na habari aliyoandikwa am-
bayo chanzo chake ni Taasisi 
ya Kuzuia na Kupambana na 
Rushwa (TAKUKURU) mkoani 
humo.  

Alisema Mary alitoa taarifa 
kwenye klabu na Polisi kuto-
kana na kuongezeka kwa viti-
sho hivyo, na kutumiwa salam 
kutoka kwa kiongozi huyo 
kupitia watu mbalimbali.

James alisema mwandishi 
mwingine ni Janeth Joseph wa 
Mwananchi, mwaka 2020 ali-
pigwa kwa kitako cha bunduki 
na askari wakati akiwa kazini, 
na klabu hiyo iliingia kati kwa 
mazungumzo na lilimalizika.

Mwingine ni mwandishi wa 
The Guardian, James Lanka, 
ambaye mwaka huu aliwekwa 
mahabusu ya polisi kwa siku 
tatu na kunyimwa haki ya 
kutoa taarifa kwa ndugu ili ap-
ate dhamana.

Alisema Lanka alikamatwa 
alipokuwa akifuatilia habari 
ya maofisa wa halmashauri 
ya Moshi Vijijini kukusanya 
ushuru siku ya Jumapili kwa 
kutumia nguvu na hawakutoa 
stakabadhi, na mwandishi ali-
julishwa na wananchi na ku-
fika kukusanya taarifa.

Kumekucha CCM 

Katibu Tawala kwa Wilaya ya Sengerema, Allan Augustine Mhina (kulia), akipokea funguo za 
kituo kipya cha Polisi, kutoka kwa Ofisa Uhusiano wa kampuni ya madini ya OreCorp, John 
Bwana, kilichojengwa na kampuni hiyo kwa gharama ya Sh. milioni 45, kwa ajili ya wakazi wa 
Kijiji cha Ngoma, Kata ya Igalula, wilayani humo, mkoani Mwanza juzi. Ujenzi wa kituo hicho ni 
sehemu ya utekelezaji wa miradi mbalimbali ya maendeleo inayotekelezwa na kampuni hiyo 
kwa wakazi wa kata hiyo. PICHA: MPIGAPICHA WETU  

 Na Paul Mabeja, DODOMA

K
UMEKUCHA! Ndivyo una-
vyoweza kusema, wakati 
macho na masikio ya wen-

gi yatakapoelekezwa jijini Dodo-
ma leo ambako kunafanyika upit-
ishaji wa jina la mwenyekiti mpya 
wa Chama cha Mapinduzi (CCM).

Tayari Halmashauri Kuu 
ya CCM Taifa kwa kauli moja 
imepitisha azimio la kupitisha 
jina la Rais, Samia Suluhu Hassan 
kuwa mgombea pekee wa nafasi 
ya Mwenyekiti Taifa wa chama 
hicho katika mkutano mkuu 
maalum unaofanyika leo jijini 
Dodoma.

Katibu wa Itikadi na Uenezi 
wa CCM, Humphrey Polepole, 
akizungumza na waandishi 
wa habari jijini Dodoma jana, 
alisema kikao cha Halmashauri 
Kuu ya CCM Taifa kimeisha 
vizuri kama ambavyo kilikuwa 
kimepangwa.

Alisema kuwa katika kikao 
hicho wajumbe wote kwa 
kauli moja wameunga mkono 
kupitishwa kwa azimio hilo na 
kupeleka jina la Rais, Samia 
Suluhu Hassan katika mkutano 
mkuu maalum unaofanyika leo.

Wajumbe wote kwa kauli 
moja wameunga mkono azimio 
hili na kupitisha jina la mama 
yetu Samia Suluhu Hassan kuwa 
mgombea pekee wa nafasi hii 
ya Mwenyekiti wa CCM Taifa,” 
alisema.

Polepole alisema mkutano 
mkuu maalum utakuwa na 
ajenda kuu ya uchaguzi wa 
Mwenyekiti wa CCM Taifa.

“Wajumbe wa halmashauri 
wameonyesha kuwa na imani 
na mama yetu Samia kuwa 
anatosha kuongoza pale ambapo 
mtangulizi wake Hayati John 
Magufuli aliishia kwani amekuwa 
mchapakazi, mzalendo, 
mwanademokrasia lakini pia 
ameweza kuulinda Muungano,” 
alisema.

Polepole alisema lengo la 
mkutano mkuu maalum ni 
kuziba nafasi ya Mwenyekiti wa 
CCM Taifa ambayo iko kikatiba.

“Ni takribani zaidi ya mwezi 
mmoja sasa toka tumpoteze 
mpendwa wetu Rais wa awamu 

ya tano na ambaye alikuwa 
Mwenyekiti wa CCM Taifa, hivyo 
hatuna budi kuziba nafasi hii kwa 
mujibu wa katiba.

“Nafasi hii haiombwi, hakuna 
mtu anachukua fomu, ni Kamati 
Kuu ya chama ambayo inakuja 
na jina na Halmashauri Kuu 
inapitisha azimio la kupeleka 
jina mkutano mkuu ili wajumbe 
walipigie kura,” alisema.

Polepole pia alisema kuwa 
katika mkutano mkuu huo 
hakutakuwa na sherehe, 
nderemo na vifijo kama ambavyo 
imekuwa katika mikutano 
mingine iliyopita.

Alisema kuwa hiyo inatokana 
na chama hicho kuwa katika 
majonzi ya kumpoteza 
Mwenyekiti wake, Hayati John 
Magufuli.

“Kwa bahati mbaya hivi 
karibuni tulimpoteza kiongozi 
wetu na kama chama bado tupo 
katika majonzi makubwa.

“Hata katika mkutano wetu 
wa kesho (leo) tutakuwa na 

nyimbo mbili tu maalum kwa 
ajili ya mkutano kutoka katika 
bendi yetu ya chama, hata idadi 
ya wageni haitakuwa kubwa, 
tuombeane uzima katika 
mkutano mkuu wa mwaka ujao 
hayo mambo yatakuwapo,” 
alisema.

Polepole alibainisha kuwa 
Halmashauri Kuu ya Taifa ya 
chama hicho imeteua majina 
ya wanachama walioomba 
kuteuliwa katika nafasi 
mbalimbali za kitaifa, mikoa na 
wilaya zilizokuwa wazi.

“Katika nafasi hizi, zaidi 
ya wanachama 700 wa CCM 
walijitokeza kuomba kuteuliwa 
katika nafasi mbalimbali 
zikiwamo nafasi za wenyekiti wa 
CCM mikoa na wilaya, wajumbe 
wa Halmashauri Kuu Taifa 
kupitia Bunge, wawakilishi wa 
wanawake wa Bunge na Kamati 
ya Wabunge wa CCM,” alisema.

Polepole alisema mbali na 
uchaguzi huo, pia wajumbe 
watakuwa na kazi ndogo 
ya kikatiba kuziba nafasi za 
wajumbe wa Halmashauri Kuu 
ya CCM Taifa kwa wajumbe wa 
kapu ambao wataomba kura leo.

Mbunge amtuhumu RC 
kuchota fedha za mgodi 
 Na Gwamaka Alipipi, DODOMA

MBUNGE wa Geita, Joseph Musukuma 
(CCM), amedai Mkuu wa Mkoa wa Geita 
na timu yake wamejilipa zaidi ya Sh. mil-
ioni 600 kutoka katika fedha za Uwajibi-
kaji kwa Jamii (CSR) zinazotokana na 
Mgodi wa Dhahabu Geita (GGM).

Aliibua tuhuma hizo nzito bungeni ji-
jini Dodoma jana, alipochangia mjadala 
wa makadirio ya mapato na matumizi 
ya Wizara ya Madini kwa mwaka ujao wa 
fedha.

Musukuma alisema Halmashauri ya 
Wilaya ya Geita imekuwa ikipata fedha za 
SCR Sh. bilioni 10 kwa mwaka lakini zime-
kuwa hazina mpangilio.

Alisema: “Ni kama kitu kimetupwa 
hakina mwenyewe. Ni kwanini ninyi Wiz-
ara ya Madini na TAMISEMI (Ofisi ya Rais 
- Tawala za Mikoa na Serikali za Mitaa) 
mkampa mamlaka Mkuu wa Mkoa kua-
mua fedha za halmashauri?

“Ajenge darasa, ajenge hoteli, kuna vitu 
vingine vinauma. Ninazo nyaraka hapa 
kwa mwaka za Halmashauri ya Geita na 
Geita Mjini, Mkuu wa Mkoa na timu yake 
wamejilipa posho ya Sh. milioni zaidi ya 
600, ni kitu ambacho hakiwezekani.”

Awali, akiwasilisha hotuba ya makadi-
rio ya mapato na matumizi ya wizara 
yake kwa mwaka ujao wa fedha, Waziri 
wa Madini, Dotto Biteko, alisema kuwa 
katika kudhibiti vitendo vya utoroshaji 
wa madini nchini, serikali imefanikiwa 
kukamata madini yenye thamani ya Sh. 
bilioni 34.139 katika kipindi cha kuanzia 
mwaka 2019 hadi Machi mwaka huu.

Biteko alisema Wizara ya Madini im-
eendelea kushirikiana na vyombo vya 
ulinzi na usalama kufanya ukaguzi wa 

kimkakati katika mikoa ya 
Manyara, Arusha, Mbeya, Dar 
es Salaam, Mwanza, Geita, 
Kagera, Shinyanga na Moro-
goro, ili kuhakikisha madini 
yote yanafika na kuuzwa kwe-
nye masoko rasmi.

Alisema wizara imeende-
lea kuimarisha udhibiti wa 
usafirishaji wa madini katika 
maeneo ya mipaka ya nchi 
kama viwanja vya ndege, 
bandari na mipakani kwa ku-
fungua ofisi katika maeneo 
hayo.

Mbali na hilo alisema wiz-
ara imeendelea kutumia viba-
li kama vibali vya kusafirisha 
madini nje ya nchi, ambavyo 

hukaguliwa mipakani kabla 
ya madini kwenda nje ya nchi, 
kuweka mabango katika vi-
wanja vyote vya ndege kuo-
nyesha taratibu mbalimbali 
zinazotakiwa kufuatwa kwa 
wanaotaka kusafiri na madini 
nje ya nchi.

“Katika kudhibiti uto-
roshwaji wa madini katika 
kipindi cha Julai 2020 hadi 
Machi 2021, wizara imekama-
ta madini yenye jumla ya 
thamani ya Sh. bilioni 2. 797. 
Kati ya madini hayo, madini 
yenye thamani ya Sh. mil-
ioni 763.06 yametaifishwa na 
madini yenye thamani ya Sh. 
bilioni 2.034 bado kesi zake 

zinaendelea mahakamani,” 
alisema.

Kuhusu masoko ya madini, 
Waziri Biteko alisema hadi ku-
fikia Machi mwaka huu, idadi 
ya masoko ya madini imefikia 
39 na vituo vya ununuzi 50 
katika maeneo mbalimbali 
nchini.

Alisema kuwapo kwa 
masoko na vituo hivyo 
kumewezesha madini yenye 
thamani ya Sh. trilioni 3.19 
kuuzwa na kuiwezesha seri-
kali kukusanya Sh. bilioni 
222.07 kama mrabaha na ada 
ya ukaguzi tangu kuanzishwa 
kwake hadi Machi mwaka 
huu.  

Kicheko 
mtandao  
Twitter 
kurejea 

Na Mwandishi Wetu

MTANDAO wa kijamii wa 
Twitter, jana ulianza kufanya 
kazi bila kutumia VPN (Virtual 
Private Network) ambayo in-
aongeza nguvu ya intaneti ili 
kuwasiliana.

Jana, watumiaji wa mtandao 
huo walionyesha kufurahi na 
kuandika katika kurasa zao 
kuonyesha kufurahia uamuzi 
wa kutumia mtandao huo kwa 
internet ya kawaida nchini.

Meneja Mawasiliano wa 
Mamlaka ya Mawasiliano Tan-
zania (TCRA), Semu Mwaky-
anjala, alipoulizwa na Nipashe 
alisema kuwa mifumo ya 
mitandao ya kimataifa inasi-
mamiwa na wenye mitandao 
hiyo na si mamlaka hiyo.

Alipoulizwa kuwa suala la 
mifumo hiyo kufanya kazi 
nchini kwa intaneti iliyopo na 
kama ilipunguzwa nguvu kwa 
sababu zipi na sasa imerud-
ishwa kwa sababu zipi alisema, 
“ Sisi hatuna ‘control’ (udhibiti) 
ya hiyo mitandao ya kimatiafa 
kama facebook, Twiter. Wauli-
zeni wao sisi hatuhusiki nayo.”

Mtandao huo ulipungua 
nguvu ya kuutumia bila VPN 
miezi mitano iliyopita jambo 
lililowafanya wengi kujiunga 
ili kupata huduma hiyo.

Udhalilishaji Mirerani waibua mjadala
 Na Gwamaka Alipipi, 
DODOMA

M
BUNGE wa 
Geita Vijijini, 
Joseph Kasheku 
( M u s u k u m a ) , 

amesema hatua ya wachimbaji 
wa madini katika eneo la mgodi 
wa tanzanite kukaguliwa kwa 
kuvuliwa nguo ni udhalilishaji 
na ukiukwaji wa haki za 
binadamu.

Ameiomba serikali kutafuta 
njia mbadala wa ukaguzi kuliko 
njia inayotumika hivi sasa 
ambayo ni mbaya na inakiuka 
haki za binadamu.

Aliyasema hayo jana bungeni 
wakati akichangia makadirio 
ya mapato na matumizi kwa 
Wizara ya Madini kwa mwaka 
wa fedha 2021/22.

Akichangia, Musukuma 
alisema Askari wa Jeshi la 

Wananchi Tanzania ( JWTZ), 
wanafanya ukaguzi kwa 
kuwavua watu nguo kitendo 
ambacho ni dharau.

Msukuma alisema: “Askari wa 
JWTZ anafanya kazi ya upekuzi 
kwa wamasai ni dharau ya 
hatari. Hata kama kuna mtu 
anaweza kukaa maduarani 
mwezi mzima hajapata hata 
Sh. 500 kwa hiyo ukimkamata 
mtu anakagonga cha Sh. 2000 
inasababisha watu wasachiwe 
unafaidika vipi? na kajiwe ka Sh. 
2000.”

Hoja ya Musukuma iliombewa 
taarifa na Mbunge wa Simanjiro, 
Christopher Ole Sendeka 
ambaye alisema: “Mirerani hata 
baada ya maelekezo ya waziri 
na kamati ulinzi bado, hadi leo 
watu 20 wanawekwa chumba 
kimoja kisha wanavuliwa nguo 
kwa kuambiwa wachuchumae, 
huu ni ukiukwaji wa haki za 

binadamu, ni fedheha kwa nchi 
na aibu.”

Akichangia mjadala huo jana 
jioni, Waziri wa Ulinzi na Jeshi la 
Kujenga Taifa, Elias Kwandikwa, 
alisema watakapopata 
mashine ya ukaguzi (scana) 
wataondokana na ukaguzi huo 
wa kuwavua watu nguo.

Hata hivyo, hoja hiyo 
ilimwinua kwenye kiti Waziri 
Mkuu, Kassim Majaliwa, ambaye 
alisema serikali inaichukua na 
itanunua vifaa vya kisasa kwa 
ajili ya ukaguzi na kuachana 
na ukaguzi wa aina hiyo 
unaodhalilisha watu.

Alisema serikali inaingia 
fedha nyingi kupitia madini ya 
tanzanite, hivyo haishindwi 
kuwekeza kwenye teknolojia ya 
kisasa katika ukaguzi. 

Awali, akiwasilisha bungeni 
hotuba ya makadirio ya mapato 
na matumizi ya wizara yake kwa 

mwaka ujao wa fedha, Waziri 
wa Madini, Doto Biteko, alisema 
mchango wa Sekta ya Madini 
katika Pato la Taifa umekuwa 
ukiimarika mwaka hadi mwaka 
kutokana na ongezeko la kasi ya 
ukuaji wa sekta ikishindanishwa 
na sekta nyingine za kiuchumi.

Alisema mchango wa Sekta 
ya Madini katika Pato la Taifa 
uliongezeka kutoka asilimia 3.8 
mwaka 2014 na kufikia asilimia 
5.2 mwaka 2019. Pia, mchango 
wa Sekta ya Madini katika Pato 
la Taifa kwa kipindi cha robo 
tatu ya mwaka 2020 ( Januari 
hadi Septemba) ulikuwa 
asilimia 6.4.

Waziri Biteko alisema kwa 
mwaka wa fedha 2021/22 wizara 
inatarajia kutekeleza maeneo 
saba ya kipaumbele ikiwamo 
kuimarisha ukusanyaji wa 
maduhuli.

Vipaumbele vingine ni 

kuwaendeleza wachimbaji 
wadogo, kuwawezesha 
wananchi kushiriki katika 
uchumi wa madini, kuhamasisha 
shughuli za uongezaji thamani 
madini na kuhamasisha 
biashara na uwekezaji katika 
Sekta ya Madini.

Pia, kusimamia mfumo wa 
ukaguzi wa shughuli za migodi, 
kuhamasisha na kuvutia 
ufanyaji biashara ya madini 
na nchi nyingine za Afrika 
hasa za kanda za Jumuiya ya 
Afrika Mashariki (EAC), Nchi za 
Jumuiya ya Mawndeleo Kusini 
mwa Afrika (SADC) na Maziwa 
Makuu ili kuifanya Tanzania 
kuwa kitovu cha biashara ya 
madini.

Ili kutekeleza majukumu 
yake kwa mwaka ujao wa fedha, 
Waziri Biteko aliliomba Bunge 
kuidhinisha Sh. bilioni 66.8 kwa 
ajili ya wizara hiyo. 

Shule zilizokumbwa mafuriko zafungwa 
 Na Waandishi Wetu

SERIKALI imezifunga kwa 
muda shule sita za Wilaya ya 
Kyela mkoani Mbeya baada ya 
kuzingirwa na maji yaliyosaba-
bishwa na mafuriko ya mito mi-
tatu na kuhatarisha maisha ya 
wanafunzi.

Kati ya shule hizo zilizofungwa 
kutokana na maji hayo ni Mito 
Mbaka, Lufilyo na Kiwila, nne 
ni za msingi ambazo ni Masebe, 
Mjwanga, Kajunjumele na 
Tenende na mbili za sekondari 
ambazo ni Mwaya na Tenende.

Mratibu wa maafa kutoka 
katika Ofisi ya Waziri Mkuu, 
Winfrida Ngowi, aliyasema 
hayo jana wakati wa kukabidhi 
misaada mbalimbali kwa 
waathirika wa mafuriko hayo.

Alisema kata sita za wilaya 
hiyo ambazo ni Mwaya, Ka-
tumba- Songwe, Talatala, Kan-
junjumele, Matema na Bujonde 
zimeathirika zaidi kutokana na 
mafuriko hayo.

Ngowi alisema kuwa katika 

tathmini waliyofanya, wali-
baini kuwa mbali na shule hizo 
kuathiriwa, pia kuna nyumba 
122 zilibomolewa na mafuriko 
hayo na kuziacha kaya 614 ze-
nye watu 2,405 bila makazi.

Alisema kuwa baada ya maafa 
hayo kutokea, serikali kwa kush-
irikiana na wadau mbalimbali il-
ianza uokoaji ikiwamo kuandaa 
kambi za kuwahifadhi waathiri-
ka na kuwapatia misaada mbal-
imbali ya hali na mali.

“Iliundwa Kamati maalum 
ya kuratibu maafa haya na kui-
patia mafunzo ya kukabiliana 
na maafa, lakini pia Kamati ya 
Maafa ya Wilaya kwa kushiriki-
ana na ya mkoa ziliendelea kul-
ishughulikia jambo hili ikiwamo 
kufanya tathmini,” alisema Ngo-
wi.

Alisema tahmini ya kina 
inaendelea kufanyika ili kuanga-
lia namna ya kupata suluhisho 
la kudumu la mafuriko hayo 
ambayo yamekuwa yakisaba-
bishwa na mito hiyo mitatu 
kutapika.

Mkuu wa Wilaya ya Kyela, 
Cloudia Kitta, alisema hakuna 
mwananchi aliyepoteza maisha 
kutokana na mafuriko hayo zai-
di ya kupoteza mali na makazi 
yao.

Alisema walipata maagizo 
kutoka kwa Mkuu wa Mkoa wa 
Mbeya, Albert Chalamila, aki-
wataka kuainisha kaya zote am-
bazo ziko kwenye maeneo hata-
rishi ili uamuzi ufanyike wenye 
usahihi juu ya wananchi hao.

Kitta alisema kuna uwezeka-
no baadhi ya wananchi hao am-
bao watabainika kuwa kwenye 
maeneo hatarishi zaidi, kuham-
ishiwa katika maeneo mengine 
ambayo ni salama.

Wakati hali ikiwa hivyo Kyela, 
Mji wa Malinyi wilayani Malinyi 
mkoani Morogoro nao umez-
ingirwa na maji ya mvua huku 
barabara inayounganisha vijiji 
vya Kiwale na Lugala ikiharibi-
ka vibaya kiasi cha kukata ma-
wasiliano.

Mbunge wa Malinyi, Antipas 
Mgungusi, alisema jana kuwa 

barabara zote zinazosimamiwa 
na Wakala wa Barabara Mijini 
na Vijijini (TARURA) na zinazosi-
mamiwa na Wakala wa Barabara 
Tanzania (TANROADS) zimeka-
tika ama kufunikwa na maji.

Alisema maeneo yaliyoathiri-
ka zaidi kwa mawasiliano ya 
barabara kukatika ni pamoja 
na yanayounganisha vijiji vya 
Mchangani na Lugala, ilipo hos-
pitali ya wilaya, barabara inay-
ounganisha vijiji vya Kiwale na 
Lugala huku Mjini Kati kukiwa 
hakuingiliki wala kutoka.

Alisema kutokana na hali 
hiyo watumishi wa halmashauri 
wameshindwa kutoka kwenda 
ofisini.

Juzi, Naibu Waziri wa Ujenzi, 
Mhandisi Godfrey Kasekenya, 
alifika wilayani humo na maofi-
sa wa TANROADS na kuwaagiza 
kuinua tuta kwenye barabara 
kuu ya kuingilia Malinyi.

*Imeandikwa na Nebart 
Msokwa (KYELA) na Idda 
Mushi (MALINYI)

Na Maulid Mmbaga

SHEKHE Mkuu wa Tanzania, 
Mufti Abubakar Zubeiry, ame-
wataka viongozi na waumini wa 
dini hiyo kufanya dua maalumu 
kila Alhamisi ya mwisho wa 
mwezi kwa lengo la kumuomba 
Mungu kuondoa majanga kwa 
taifa. 

Mufti aliyasema hayo juzi ji-
jini Dar es Salaam na pia kuwa-
taka Watanzania kufanya dua 

ya kumshukuru Mungu kwa 
kuliepusha taifa dhidi ya kim-
bunga Jobo.

Alisema waumini wa dini hiyo 
hawana budi kuutumia mwezi 
mtukufu wa Ramadhani usiku 
katika kumwomba Mungu kue-
pusha majanga yanayoweza ku-
likumba taifa na wananchi kwa 
ujumla.

“Mimi mwenyewe niliongoza 
dua kwa Watanzania na Waisla-
mu wote kumwomba Mwenyezi 

Mungu atuondoshee janga hilo 
na alipokea dua zetu na kutuon-
doshea janga na hofu ya kim-
bunga Jobo,” alisema.

Aliongeza kuwa kumekuwa na 
desturi ya watu kusahau kum-
shukuru Mungu kwa kuliepusha 
taifa na majanga, hivyo akatoa 
wito kwa Watanzania kwa ujum-
la kukumbuka kufanya ibada za 
mara kwa mara.

“Niwakumbushe Waislamu 
na Watanzania kumshukuru 

Mungu kwani ukifanya hivyo 
utaongezewa. Pia tuendelee ku-
jiombea wenyewe na kuwaom-
bea viongozi wetu akiwamo Rais 
(Samia Suluhu Hassan) na nchi 
yetu iwe na utulivu na amani,” 
alisema.

Pia alisema katika 10 la pili na 
la mwisho la mwezi mtukufu wa 
Ramadhani, waumini watumie 
fursa hiyo kufanya toba na 
kumwomba Mungu awazidishie 
baraka na kuyaondoa majanga. 

Mufti awataka Waislamu kuliombea taifa 

MAONI & UCHAMBUZI

   

 MATUKIO ya ukatili tumekuwa tukiyasikia 
yanaendelea kutokea katika maeneo mbalim-
bali nchini na kuambiwa sababu za kufika huko.

Mazoea yaliyoko ni unasikia tendo la mtoto 
kabakwa na watu waliokutana naye njiani, 
au  matukio ya mtoto kufanyiwa tohara bila ya 
ganzi, kapigwa, kakeketwa na ngariba au mwa-
namke kapigwa. Hayo yote yanaangukia katika 
jumla ya ukatili.

Hapo ndipo pananisogeza katika Kata ya 
Kivule, nikimkuta Ofisa Maendeleo wa Kata, 
anayekiri kuwapo utovu wa maadili na ndoa, 
akianika sababu moja ni ndoa kuvunjika 
kunachangia ukatili huo.

Hivi sasa kila anayefanyiwa mtoto na anapofi-
ka ofisini kwake, akihojiwa jibu linaangukia uka-
tili aliyofanyiwa mtoto na baba yake unatokana 
na mtoto kulala chumba kimoja na mzazi.

Anaeleza suala la ukatili pia unafanywa hata 
na baba wa kambo, pale mama anapokwenda 
kuishi na mtoto wake kwa mwanamume wa 
kufikia.

“Ukatili upo na tatizo ni ndoa kuvunjika. Mtu 
kuolewa na mwanamume mwingine na ana-
poenda kuishi na mume huyo, mtoto wake ana-
fanyiwa ukatili,” anaweka wazi.

Pia, kuna la watoto kulala chumba kimoja na 
wazazi, nao wanapoona matendo yanayoende-
lea hapo, huenda kuyafanya na watoto wenzao.

Katika kada hizo, wapo ambao ni yatima na 
wanafanyiwa ukatili wanapokwenda kuishi ka-
tika mtazamo wa kufanyiwa hifadhi.

Anasema watoto wengi wanapofanyiwa uka-
tili, huwa hawasemi na wanapogundulika wa-
nakuwa wameshaharibiwa sana kiafya.

Kinachompa tabu mtumishi huyo wa umma, 
ni pindi wahanga hao anapofanyiwa mabaya, 
hawatoi taarifa mapema, ili watuhumiwa wa-
chukuliwe hatua stahiki.

Anasema, moja ya vinavyogundulika sababu 
ya kusuasua kutoa taarifa, ni wanaofanyiwa 
ukatili huwa hawasemi, kwa kuhofia kupigwa na 
hata inapofika hatua ya kugunduliwa, anakuwa 
wameshaharibiwa kiafya.

Mratibu wa Elimu wa Kata ya Kivule, Urumbi 
Kitilia, anasema mfarakano kati ya wazazi ni 
chanzo cha ukatili huo, huku sababu nyingine 
ni wazazi au walezi kutowapa watoto pesa za 
matumizi shuleni, hali inayochangia kuwapo 
mambo yanayohusiana na ukatili kiafya.

Urumbi anasema, inapofika hatua wanawa-
hoji watoto wengi na wanakiri kulala na wageni 
kwao katika chumba kimoja na wanaofanya 
ukatili.

“Ukiwahoji watoto wanakwambia kalala 
chumba kimoja na mgeni na huyo ndio aliyem-
fanyia ukatili,” anasema, akianisha elimu hiyo 
sasa inatolewa kwa upana.

Anasema watoto wanapofanyiwa ukatili huo 
nyumbani, nao wanaenda kuwafanyia ukatili 
watoto wenzao.

Konachofanyika kimsingi, ni elimu ya uka-
tili wanayoitoa kuwa sawa na bure, kutokana 
na ukatili kuendelea kufanyika lakini hawatoi 
taarifa kuwa wamefanyiwa ukatili.

Anaongeza kuwa watoto wanakaa mikao 
mibaya darasani na wakibanwa kufafanua ku-
likoni, wanasema.

Pia, kuna changamoto za wazazi kutoshiriki 
vikao vya shule kila wanapoitwa waelezwe 
maendeleo ya mtoto wake, msimamo ulio kiny-
ume nao.

Jambo kuu la kuzingatiwa ni namna ya 
kusimamia malezi na tayari wamefanikiwa 
kuanzisha klabu katika baadhi ya shule, waki-
wafundisha kinga dhidi ya ukatili, ikiwamo wa-
napofanyiwa ukatili huo wasioge, ili ushahidi 
kupatikana.

Mwalimu ( jina tunalo) kutoka shule mo-
jawapo iliyoko Kivule, Dar es Salaam, anasema 
mabaya yanayoonyeshwa katika baadhi ya tel-
evisheni ni sehemu ya magunu yanayokaribisha 
matukio kama ya ulawiti katika ukanda huo ji-
jini.

Anasema, kuna watoto wanapotoka majum-
bani hawafiki shuleni, wanakojificha wanajikita 
katika machafu. Inatokea kwa shule za msingi 
na sekondari, ngome zao ni magofu na machim-
bo mabaya.

Huko njiani nako kuna wahuni wanaojitokeza 
na kuwapotosha kwa vishawishi kama pipi. 
Tayari kuna taarifa rasmi na mamlaka zinazo-
husika zimeshaandika barua sehemu husika, 
ziweze kuafuatilia kesi za wanafunzi wanaola-
witiwa na kubakwa, ingawaje haijajibiwa.

Urumbi anasema wamenuia ufuatiliaji wa 
kesi hizo kufahamu hatima yake, kwani tayari 
kuna matukio ya kuyumbisha kesi katika nam-
na, baadhi ya watoto  wanahamishwa shule na 
kuiacha kesi pagumu.

Wenye jiji Dar Kivule - Kitunda, 
mnayofanyia watoto hayavumiliki

 Muungwana Lazima Nilonge

Habari kwa manufaa
ya umma, itekelezwe 

kwa uhuru wa habari

Na Yasmine 
Protace, 
MKURANGA

KILA Mei 3, ni maadhimisho ya siku ya uhuru wa vyombo vya 
habari, ambayo kwa mwaka huu kitaifa inaadhimishwa mkoani 
Arusha, kwa kauli mbiu ya ‘habari kwa manufaa ya umma’.

Maadhimisho haya yanakuja katika kipindi ambacho vyombo 
vya habari nchini vina ahueni ya uhuru, kutokana na utashi wa 
kisiasa uliopo kwa sasa baada ya kauli ya Rais wa awamu ya 
sita, Samia Suluhu Hassan, ambaye aliagiza kufunguliwa kwa 
vilivyofungiwa muda mrefu.

Aidha, kwa sasa kuna mabadiliko ya maudhui kwa maana ya 
kwamba serikali imekuwa tayari kukosolewa kwa kuwa ndiyo 
kazi ya uandishi wa habari, ambayo inafanywa kila siku.

Serikali mara kadha imejivunia kuwapo kwa idadi kubwa 
ya vyombo vya habari, lakini kama wadau na wafanyakazi 
wa vyombo hivyo tunaona idadi pekee haitoshi bali 
kinachotarajiwa ni vyombo vya habari imara vinavyoweza 
kusimama kama muhimili wa nne kwa kufanya kazi yake ya 
kukosoa, kuburudisha na kuelimisha na kuibua ajenda.

Ni muhimu kuwa na vyombo vya habari imara ambavyo 
vitalisaidia taifa kwa maana ya serikali na wananchi; kwamba 
vitaweza kuibua mambo mengi ambayo wakati mwingine 
jicho la serikali haliwezi kuona au kuyaweka hadharani, lakini 
vinasaidia umma kujua waliopewa dhamana ni kwa kiasi gani 
wanasimama katika nafasi yao.

Ni muhimu sana serikali ikasaidia ukuaji wa tasnia ya habari 
nchini, ikiwamo uhuru wa vyombo vya habari ambavyo 
vitafanya kazi kwa mujibu wa sheria na kanuni zilizopo.

Bado sekta ya habari inakabiliwa na changamoto 
nyingi ikiwamo kuwapo kwa sheria ambazo zina vifungu 
vinavyoiumiza taaluma ya habari, kiasi cha wadau wanafanya 
uraghibishi ili kuwa na mabadiliko.

Baadhi ya vifungu vinavyoiumiza taaluma ya habari ni 
pamoja na utoaji wa leseni kuwa wa mwaka mmoja, na uamuzi 
ya kuchukua leseni ambayo hufanywa na Waziri mwenye 
dhamana.

Jingine ni kosa la kitaaluma kuwa la jinai licha ya kuwa na 
bodi ya kitaaluma ambayo inaweza kushughulikia masuala 
ya kitaaluma kabla ya kuyafanya kuwa ya kimahakama, na 
ndiyo maana kuna kamati ya maadili ambayo pande zote 
hukutanishwa.

Jingine ni uamuzi wa kufungia chombo cha habari pale 
inapotokea limefanyika kosa, hatua  inayotoa nafasi kwa Waziri 
kukifungia chombo cha habari, jambo ambalo litaumiza wengi 
kwa maana ya kampuni, serikali itakosa mapato na waliajiriwa.

Pia, kuna sheria ya upatikanaji wa taarifa ambayo bado 
haijawezesha kupatikana kwa taarifa, kwa kuwa bado kuna 
taasisi, mashirika na watumishi wanaoficha taarifa ambazo 
zingesaidia umma kujua kinachoendelea.

Kaulimbiu imezungumza kuwa taarifa kwa manufaa ya 
umma, maana yake ni muhimu kila mmoja akawajibika katika 
nafasi yake kuhakikisha umma unapata taarifa kwa manufaa 
yao ikiwamo kufanya uamuzi mbalimbali.

Kubwa ni kuhakikisha uhuru wa habari unakwenda 
sambamba na maslahi kwa wafanyakazi wa vyombo vya habari 
unaangaliwa ili kuhakikisha maisha ya wanaowajibika katika 
sekta hiyo ni mzuri.

Mbunge wa Viti Maalum (CHADEMA), Jesca Kishoa, akichangia hotuba ya bajeti ya Wizara ya Madini ya mwaka 2021/2022, ilipowasilishwa 
bungeni jijini Dodoma jana, ambapo aliomba mikataba yote ya madini iwe inawasilishwa bungeni kama sheria inavyotaka. PICHA: IBRAHIM 
JOSEPH

Vyanzo Likiwigi, Libula kumaliza kero ya maji Wilaya ya Namtumbo 
WIZARA ya Maji imepanga 

kutekeleza mradi mkubwa wa 
maji kutoka vyanzo vya  Likiwigi 
na Libula vyenye uwezo wa ku-
zalisha zaidi ya lita milioni nne 
kwa siku ili kutatua tatizo la maji 
Wilaya ya Namtumbo.

Naibu Waziri wa Maji, 
Maryprisca Mahundi, alisema 
hayo jana bungeni alipokuwa 
akijibu swali la Mbunge wa Nam-
tumbo (CCM), Vita Kawawa.

Katika swali lake, Kawawa 
alisema Jimbo la Namtumbo lina 
tatizo la maji karibu maeneo 
yote ya vijijini pamoja na makao 

makuu ya wilaya.
“Je, Serikali ina mpango gani 

wa kutatua tatizo hili katika bajeti 
ya mwaka 2020/21?” alihoji.

Akijibu swali hilo, Naibu Waziri 
huyo alisema usanifu wa mradi 
huu umekamilika na ujenzi un-
atarajiwa kuanza katika mwaka 
wa fedha 2021/22.

Alisema hali ya upatikanaji wa 
huduma ya maji vijijini wilayani 
Namtumbo ni asilimia 69 na ka-
tika kutatua tatizo la maji kwenye 
jimbo hilo serikali katika mwaka 
wa fedha 2020/21 kupitia Wakala 
wa Maji Vijijini (RUWASA) imeka-

milisha miradi miwili.
Alitaja miradi hiyo kuwa ni 

mradi wa maji Mkongogulioni 
- Nahimba na mradi wa maji 
Mtakuja ambayo inahudumia 
jumla ya wananchi 9,683 katika 
vijiji vya Mkongogulioni, Nahim-
ba na Mtakuja.

“Utekelezaji wa miradi ya 
maji ya Likuyusekamaganga, 
Njoomlole, Ligunga, Lusewa na 
Kanjele unaendelea na unataraji-
wa kukamilika Mei, mwaka huu, 
na miradi ya Litola – Kumbara, 
Luhimbalilo – Naikesi, inataraji-
wa kukamilika mwezi Desemba 

2021,” alisema.
Hata hivyo, alisema kwa 

upande wa Mji wa Namtumbo 
serikali inaendelea na mipango 
ya muda mfupi na muda mrefu.

“Kwa muda mfupi utekelezaji 
wa mradi wa uboreshaji, ambapo 
bomba kuu na mabomba kwa ajili 
ya usambazaji yamelazwa umbali 
wa kilometa 31.92 na umegha-
rimu Sh. milioni 653.2,”alisema.

Pia alisema kazi ya kuunga wa-
teja 1500 katika urefu wa bomba 
kilometa 24 inaendelea na inata-
rajiwa kukamilika mwezi Septem-
ba, mwaka huu. 

Bonde la Msimbazi kugeuzwa 
eneo la uwekezaji wa kiuchumi 

B
UNGE limeelezwa kuwa 
serikali imepanga kuli-
badili eneo la bonde 
la Mto Msimbazi kuwa 

eneo la uwekezaji na fursa mbal-
imbali.

Naibu Waziri, Ofisi ya Makamu 
wa Rais, Muungano na Mazin-
gira, Hamad Hassan Chande, 
aliyasema hayo jana bungeni al-
ipokuwa akijibu swali la Mbunge 
wa Kinondoni (CCM), Abbas Ta-
rimba. Katika swali lake, Mbunge 
huyo alihoji ni lini serikali itaanza 
ujenzi wa Mto Msimbazi ambao 
umeainishwa katika Ilani ya Uch-

aguzi ya Chama Cha Mapinduzi 
(CCM) ya mwaka 2020 - 2025.

Akijibu swali hilo, Naibu Waziri 
Chande alisema ili kufikia azma 
hiyo, usanifu wa mradi huo ume-
kamilika.

“Utekelezaji wa mradi utaanza 
baada ya kupata idhini ya serikali 
kuhusu matumizi ya fedha hizo 
za mkopo kupitia Wizara ya Fed-
ha na Mipango,” alisema.

Ili kupunguza athari za 
mafuriko kwa sasa, alisema kip-
ande cha Mto Msimbazi cha dara-
ja la Jangwani kinafanyiwa usafi 
wa mara kwa mara na Wakala wa 

Barabara Tanzania (TANROADS).
Awali, alifafanua kuwa Ofisi ya 

Rais, Tawala za Mikoa na Serikali 
za Mitaa (TAMISEMI) inatekeleza 
mradi wa kuendeleza Jiji la Dar 
es Salaam (Dar es Salaam Met-
ropolitan Development Project 
- DMDP) kwa mkopo nafuu wa 
Dola za Marekani milioni 300 ku-
toka Benki ya Dunia.

“Aidha, serikali ya Jamhuri ya 
Muungano wa Tanzania kwa 
ufadhili wa Shirika la Maendeleo 
la Kimataifa la Uingereza (DFID), 
inatekeleza program ya “Tanza-
nia Urban Resilience Programme 

(TURP)” ambayo imelenga kuzi-
saidia halmashauri na serikali 
kuu katika kukabiliana na athari 
zitokanazo na mabadiliko ya 
tabianchi,” alisema. Alisema pro-
gramu itaanza kutatua kero zina-
zolikabili Bonde la Mto Msimbazi.

“Tayari DFID imeshatenga 
Dola za Kimarekani milioni 20 
kwa ajili ya Bonde la Mto Msim-
bazi. Pia Benki ya Dunia, kupi-
tia mradi wa DMDP, imekubali 
mkopo wa nyongeza ya Dola za 
Kimarekani milioni 100 kwa ajili 
ya kukabiliana na changamoto za 
Bonde la Mto Msimbazi,” alisema.

Mabwawa 88 
ya maji 
kujengwa 
mikoa kame

  SERIKALI imesema andiko 
la programu ya ujenzi wa mab-
wawa katika mikoa kame Tan-
zania Bara limekamilika na 
mabwawa 88 yamepangwa ku-
jengwa.

Naibu Waziri wa Kilimo, Hus-
sein Bashe, alibainisha hayo bun-
geni jana alipokuwa akijibu swali 
la Mbunge wa Manonga, Seif Gu-
lamali.

Mbunge huyo alihoji lini seri-
kali itatoa fedha kwa ajili ya 
ujenzi wa mabwawa makubwa 
na skimu ya umwagiliaji Choma 
Chankola, Ziba na Simbo am-
bayo yamefanyikwa upembuzi 
yakinifu kwa zaidi ya miaka sita 
sasa.

Akijibu swali hilo, Bashe alise-
ma andiko hilo limewasilishwa 
Wizara ya Fedha na Mipango 
kwa ajili ya kutafutiwa Fedha za 
utekelezaji wake.

Alisema bwawa la Choma cha 
Nkola liko katika kijiji cha Choma 
cha Nkola, wilayani Igunga, us-
anifu wa bwawa hilo unaonye-
sha kuwa lina uwezo wa kutunza 
maji mita za ujazo 6,825,757 na 
maji hayo yaliyovunwa yanaweza 
kumwagilia hekta 400 za mpun-
ga.

Hata hivyo, alisema bwawa 
la Choma cha Nkola pamoja na 
mabonde yote ya Ziba yanay-
ofaa kwa ajili ya kilimo cha um-
wagiliaji yameingizwa kwenye 
Mpango Kabambe wa Umwagil-
iaji wa mwaka 2018 kwa ajili ya 
utekelezaji wake.

Aidha, alisema serikali inaen-
delea kutafuta fedha kwa ajili ya 
ujenzi wa mabwawa hayo.

Pia alisema bwawa la Simbo lil-
iloko Kijiji cha Simbo, wilayani Ig-
unga, usanifu wake limekamilika 
na lina uwezo wa kutunza maji 
mita za ujazo 15,228,318 na maji 
yaliyovunwa yanaweza kumwa-
gilia hekta 1,000 za mpunga.

“Bwawa hili pia lipo kwenye 
Mpango Kabambe wa Umwagil-
iaji wa Mwaka 2018 kwa ajili ya 
utekelezaji wake,”alisema.

Habari zote na Augusta Njoji

Na Augusta Njoji, DODOMA

BARAZA la Taifa la Mashiri-
ka Yasiyokuwa ya Kiserikali 
(NaCoNGO), limepitisha maa-
zimio sita ikiwamo la kutaka 
mitandao na mashirika kutotoa 
matamko kwa niaba ya sekta ya 
NGO nchini.

Akisoma maazimio ya 
mkutano wa baraza hilo,  
Mwenyekiti wa NaCoNGO, 
Nicholaus Zacharia, alisema 
baraza hilo limeundwa kishe-
ria na Sheria ya NGO imeipa 
mamlaka NaCoNGO kuratibu 
shughuli na kusimamia kanuni 
za maadili kwa mashirika hayo 
nchini.

Alibainisha kuwa chombo 
chenye mamlaka ya kutoa tam-
ko kwa niaba ya sekta ya NGOs 
nchini ni baraza hilo.

“Matamko ya mitandao na 
mashirika yalenge mipaka yao 
na siyo kwa niaba ya sekta ya 
NGO nchini. Tunaomba seri-
kali isiyachukulie matamko 
yaliyotolewa wa mitandao ya 
mashirika kadhaa kuwa ni tam-

ko kwa niaba ya sekta ya NGO,” 
alisema.

“Sisi katika baraza ipo hatua 
hadi kufikia kutoa tamko vi-
natakiwa vikae vikao, kamati 
tendaji, baraza ndiyo tupewe 
nafasi ya kutamka. Kwa mujibu 
wa sheria na kanuni, anayepas-
wa kutamka ni NaCoNGO 
kupitia kwa mwenyekiti 
wake. Kama litatolewa na mtu 
mwingine tofauti lisihesabike 
kuwa ni mashirika yasiyo ya ki-
serikali,” alisema.

Aliyataja maazimio mengine 
kuwa ni kuwa na kikao baina 
ya baraza na bodi ili kujadili 
na kutoka na maazimio yenye 
manufaa kwa sekta ya NGO 
nchini.

“Tunaomba serikali iharak-
ishe mchakato wa utekelezaji 
wa maazimio yaliyofikiwa kati-
ka mkutano kazi baina ya sekta 
ya NGO kwa upande mmoja na 
Wizara ya Afya, Maendeleo ya 
Jamii, Jinsia, Wazee na Watoto 
kwa upande wa pili,” alisema.

Mwenyekiti huyo alise-
ma sheria iliyounda baraza  

ililenga kujisimamia na  
kujiendesha le-
nyewe, hivyo baraza  
liliamua kutokupokea ada kwa  
wadau wake kwa muda wote wa  
maboresho ya kanuni zake.

Hata hivyo, alisema kanuni 
sasa zimekamilika na kuazi-
mia kuwa na tozo zitakazoanza 
kutekelezwa mwezi ujao ili ku-
lirejesha baraza katika utendaji 
wake.

“Katika tozo za sasa, mashiri-
ka yasiyokuwa ya kiserikali ya 
kimataifa (INGO) yatatozwa 
ada Dola za Marekani 250, 
Grand Makers NGO watalipa 
Sh. 400,000, mitandao ya ki-
taifa ya mashirika yasiyo ya 
kiserikali (National Networks) 
watalipa Sh. 100,000 na Local 
NGO zitalipa Sh. 30, 000,” ali-
bainisha.

Alisema azimio lingine ni 
NaCoNGO kwa kushirikiana na 
wizara mama ihusishwe kika-
milifu na serikali katika hatua 
za uundwaji wa miongozo au 
sera zinazohusu mashirika 
yasiyo ya kiserikali.

Kuhusu uchaguzi wa vion-
gozi wa baraza hilo, Zacha-
ria alisema baraza limeazi-
mia kuwa uchaguzi wa baraza 
ufanyike kwa kufuata mpango 
kazi wa baraza na kanuni mpya 
kuanzia ngazi ya wilaya, mkoa 
na taifa, baada ya kanuni mpya 
za uchaguzi na uendeshaji wa 
baraza kutangazwa na bodi ya 
uratibu katika Gazeti la Seri-
kali na wadau wa uchaguzi huo 
kuwa na taarifa.

Katibu Mkuu wa Baraza hilo, 
Focus Magwesela, alisema  
kulikuwa na tatizo la udhai-
fu wa kanuni zinazoongoza 
baraza hilo na kulazimika  
kuzifanyia maboresho ili kuleta 
ufanisi kwenye utendaji kazi.

Charles Komba kutoka Ofisi 
ya Msajili wa Mashirika hayo, 
alisema ofisi hiyo imeshiriki 
kikamilifu katika kufafan-
ua miongozo ya kuratibu  
mashirika yasiyo ya kiserikali 
na watakapokamilisha kanuni 
zitawasilishwa kwa Mwanashe-
ria Mkuu wa Serikali kwa ajili 
ya taratibu zingine.

Na Augusta Njoji, DODOMA

W
AZIRI wa Maji, Ju-
maa Aweso, ame-
piga marufuku 
mamlaka za maji 

nchini kukata huduma ya maji 
siku za mwishoni mwa wiki na 
sikukuu kwa wananchi wanao-
daiwa ankara.

Akizungumza jana katika 
kikao kazi na watumishi wa 
Mamlaka ya Udhibiti wa Hu-
duma za Nishati na Maji (EWU-
RA), Waziri Aweso alizitaka 
mamlaka hizo kufuata sheria 
katika utoaji wa huduma ya 
maji na kwamba mwananchi 
yeyote asikatiwe maji kuanzia 
siku ya Ijumaa mchana.

Waziri huyo aliitaka EWURA 
kuweka mkazo kwenye ankra 
za maji na upotevu wa maji 
kwa kuwa ni eneo sugu.

“Siku za mwishoni wa wiki 
na zile za sikukuu ofisi zote 
zimefungwa. Je, mnataka huyu 
mwananchi akalipie wapi? 
Toeni elimu siyo tu kumka-
tia mtu maji na hata mtu ak-
ishalipa baada ya kukatiwa 
maji ana muda maalum wa  
kurejeshewa ndani ya saa 24, 
unakuta mtu kalipa lakini 
kurejeshewa inakuwa kama 
hisani.

“Nitoe maelekezo maalum 
kwa mamlaka, ni marufuku 
kumkatia mtu maji siku za wik-
iendi na mbona hamjaweka 
fursa kama unamkatia mtu 
maji wikiendi alipe maana si 
siku ya kazi, ni marufuku kum-
katia siku ya sikukuu na kum-
katia mtu maji sidhani kama 
ni adhabu, mimi ninafikiri ni 
onyo,” alisema.

Aweso alisema EWURA ina 

wajibu wa kusimamia sheria 
ambayo inaelekeza siku hizo 
mwananchi asikatiwe maji.

Pia, aliitaka EWURA ku-
hakikisha mamlaka za maji 
zinaboresha miundombinu na 
kudhibiti maji yanayopotea nji-
ani bila kumfikia mtumiaji wa 
mwisho.

“Eneo la ankara za maji na 
upotevu wa maji, EWURA 
ninaomba mliwekee mkazo, 
mbona tunawaona huko kwe-
nye sheli, haiwezekani serikali 
imewekeza fedha nyingi, kwa 
mfano huu mradi wa Igunga 
Tabora, eti mtu anakwambia 
upotevu wa maji asilimia 60, 
ninashangaa mimi, kagueni,” 
alisema.

Akizungumzia kuhusu wa-
teja sugu wasiolipia ankara 
za maji, Waziri Aweso aliitaka 
EWURA iongeze nguvu katika 

kutoa elimu kwa umma.
“Ni haki ya mwananchi ku-

patiwa huduma ya maji, pia 
asisahau ana wajibu wa kulipia 
maji hayo, mwananchi apewe 
elimu ili aone fahari kulipia 
huduma na asibambikiwe bili 
wala kutozwa huduma ambazo 
hazijapitishwa na EWURA,” 
aliagiza.

Aliipongeza EWURA kwa 
utendaji mzuri na kuwataka 
wafanyakazi wawe na ushiriki-
ano na kufanya kazi kwa umoja 
ili kufikia lengo la uwapo wa 
taasisi hiyo nchini.

“Ninajua EWURA ina uwezo 
mzuri wa kufanya kazi, hivyo 
niwatake mfanye kazi kwa 
umoja na mshikamano huku 
mkiendelea kutafsiri malengo 
ya kuanzishwa kwa EWURA na 
malengo hayo yatafsiriwe kwa 
vitendo,” alisema.

Waziri apiga marufuku kukata maji wikiendi

Serikali kuunda 
kamati deni 
mabilioni 
wizarani 
Na Renatha Msungu, DODOMA

WAZIRI wa Kilimo, Prof. Adolf 
Mkenda, anatarajia kuunda kamati ita-
kayojumuisha wajumbe kutoka kwenye 
benki kwa ajili ya kufanya uchambuzi 
wa deni la Sh. bilioni 88 ambalo wizara 
hiyo inadaiwa.

Akizungumza na waandishi wa 
habari juzi wakati wa ufunguzi wa 
kikao cha Bodi ya Pamba, Prof. Mkenda 
alisema bodi hiyo itajumuisha wajumbe 
kutoka benki mbalimbali nchini ili 
wafanye uchambuzi wa madeni hayo 
ya wazabuni.

Alisema ataipa miezi mitatu kamati 
hiyo ili kuhakikisha wanafanya ucham-
buzi wa kina kuhusu madeni hayo 
ikiwamo kufanya utaratibu wa namna 
ya kukabiliana nayo ili sekta hiyo iwe 
salama.

Waziri huyo alisema kamati hiyo ita-
hakikisha inachambua madeni hayo na 
kuishauri serikali namna bora ya kulipa 
madeni hayo, ambapo, serikali itaweka 
mfumo mzuri wa kuyalipa, akibainisha 
kuwa mengi ni ya kurithi.

“Nitarajia kuipa sekta hiyo miezi 
mitatu ya kufanya uchambuzi wa mad-
eni hayo na nitaizindua rasmi kabla 
ya kuanza kufanya kazi iliokusudia,” 
alisema.

Prof. Mkenda alisema lengo lao ni 
kuhakikisha wanalipa madeni hayo ili 
kuboresha ushirika nchini na kuwa-
fanya wana ushirika wanufaike nao na 
siyo kuondoka kutokana na kuhofia 
uwapo wa madeni hayo.

Alitaja wajumbe wanaotarajia kuun-
da kamati hiyo ambayo itakuwa chini 
ya Mwenyekiti Naibu Waziri wa Kilimo, 
Husein Bashe, kuwa ni kutoka CRDB, 
NMB, NBC na benki zingine ambazo 
zitajumuishwa.

Alisema anaamini kamati hiyo itali-
fanyia kazi suala hilo ikiwamo kulipatia 
ufumbuzi ili sekta hiyo ibaki salama na 
wakulima kuendesha kilimo hicho kwa 
ufasaha zaidi.

Waziri huyo akizungumzia kero 
ambazo zinawakabili katika sekta hiyo, 
alisema moja ya matatizo ambayo 
yanawakabili ni kukosa pembejeo kwa 
ajili ya kuendesha kilimo.

Alisema kuna mikoa 17 inalima 
pamba ikiwamo wilaya kadhaa kwa 
hiyo serikali haiwezi kupuuza suala 
hilo kwa sababu watu wanalitegemea 
kama zao la biashara.

Akizungumzia uzalishaji wa pamba 
msimu huu, wanatarajia kuvuna 
takribani tani 400,000 za zao la pamba 
na kwamba kwa miaka ya zamani hali 
ya kilimo cha pamba haikuwa nzuri 
na hata sasa siyo nzuri kutokana na 
wakulima kutolima kwa tija.

Kwa kutambua hilo, alisema serikali 
iko mbioni kuanzisha mfuko wa utafiti 
ambao utasaidia kuboresha zao hilo.

Mkurugenzi Mkuu wa Bodi ya Pam-
ba, Marko Mtunga, alikiri kuwa bado 
wana madeni makubwa likiwamo la Sh. 
bilioni 87 kwa ajili ya pembejeo pekee.

Waziri wa 
Kilimo, 
Prof. Aldof 
Mkenda 
(katikati), 
akizun-
gumza na 
wakulima 
wa zao la 
mtama, 
wilayani 
Kongwa, 
mkoani 
Dodoma 
juzi, kuhusu 
faida ya 
kulima zao 
hilo kitaal-
am.   PICHA:  
RENATHA 
MSUNGU

HABARI ZAnZIBAR

Na Rahma Suleiman, ZANZI-
BAR

WATANZANIA wanaoi-
shi Marekani (DICOTA) kwa  
kushirikiana na Idara 
ya Ushirikiano wa  
Kimataifa na Uratibu wa  
Wazanzibar wanaoishi nje ya 
nchi (Diaspora), wamekabidhi 
vifaa mbalimbali katika Hospitali 
Kuu ya Mnazimmoja kwa ajili ya  
matibabu ya wagonjwa.

Vifaa vilivyokabidhiwa katika 
hafla hiyo ni mashine ya kusaidia 
kupumua kwa watoto na mashine 

za kupima mapigo ya moyo kwa 
watoto na watu wazima.

Akikabidhi vifaa hivyo 
jana, mwakilishi wa DICOTA,  
ambae ni Mkurugenzi wa Youth 
Shade Foundation, Brian Mlingy,  
alisema, vifaa hivyo ni kwa ajili ya  
kupambana na corona.

Alisema Diaspora hao walia-
mua na kujipanga kwa kuona wa-
nasaidia hospitali zote za rufani 
ambazo zipo Tanzania, kwa lengo 
la kupambana na ugonjwa wa co-
rona.

Aidha aliwataka washirika 
wengine kujitolea kusaidia  

vifaa mbalimbali vya kujikinga 
na corona ambavyo vinahitajika  
kulingana na matumizi ya 
hospitali ili kuondokana na  
changamoto zinazowakabili na 
wananchi kupata huduma bora.

Akipokea vifaa hivyo, Mkuru-
genzi wa Hospitali hiyo, Mwinyi 
Issa Msellem, aliwapongeza  
Watanzania hao kwa kujitolea  
kusaidia nchi yao na kuahidi vifaa 
hivyo vitafika kwa walengwa ili 
lengo lifikiwe.

Aidha, aliwaomba kuendelea 
kuzitafutia ufumbuzi changa-
moto zilizokuwapo ili wagonjwa 

wanaofika katika hospitali hiyo 
wapate matibabu mazuri na kwa 
haraka.

Naibu Mkurugenzi wa Dias-
pora, Maryma Hamoud, alisema 
idara imekuwa ikishirikiana na 
Watanzania wanaoishi nje ya 
nchi wakiwamo Wazanzibari kwa 
lengo la kuwasaidia wananchi wa  
Zanzibar.

Hivyo, aliahidi kuendelea  
kuwahamasisha Watanzania wa-
naoishi nje ya nchi kuwasaidia 
wenzao katika nyanja mbalimbali 
ikiwamo afya na elimu.

Wanaoishi ughaibuni waipa hospitali vifaa vya corona

Wadau binafsi wa elimu waigusa SMZ
Na Rahma Suleiman, ZANZI-
BAR

W
AZIRI wa Elimu na 
Mafunzo ya Amali, 
Simai Mohammed 
Said, amesema Seri-

kali ya Mapinduzi Zanzibar inafar-
ijika kwa mchango mkubwa unao-
tolewa na wadau binafsi wa sekta 
ya elimu ambao unaunga mkono 
juhudi za serikali kuinua kiwango 
cha elimu.

Aliyasema hayo jana baada ya 
kuzindua programu ya udhamini 
wa masomo kwa wanafunzi Wa-
zanzibari katika shule pekee ya 
kimataifa visiwani Zanzibar ‘In-
ternational School of Zanzibar’ 
iliyopo Mbweni.

 Udhamini huo wa mwaka 2021 
utakaochukua miaka minne, uta-
husu watoto wa shule hiyo wenye 
hali duni ya kipato, ambao uta-
tolewa kwa mtoto mmoja kusoma 
kwa miaka minne ya elimu ya se-
kondari akilipiwa gharama zote 

na utakuwa endelevu.
  Waziri Simai alisema serikali 

inafurahishwa kuwa na Shule hiyo 
kujumuisha wanafunzi wengi wa 
kigeni, lakini kutokana na mabadi-
liko ya kimaisha hata Watanzania 
wanaopenda kupeleka watoto 
wao wanapokelewa iwapo wanak-
idhi vigezo. Aliupongeza uongozi 
wa shule hiyo, kwa kuchanganya 
watoto wa mataifa mbalimbali 
wakiwamo Watanzania, akisema 
utaratibu huo unawawezesha 
wanafunzi kujifunza utamaduni 
tafauti, kupata malezi ya kinyum-
bani na kimataifa.

  Aidha, alitoa rai kwa uon-
gozi wa shule hiyo kuwafuatilia 
wanafunzi walisoma shuleni 
hapo, ambao wametawanyika na 
kuajiriwa katika mataifa mbalim-
bali, wamefanikiwa na wanafanya 
mambo makubwa.

  “Ingawa mnasomesha watoto 
mchanganyiko, lakini sisi serikali 
tunawaona wote ni wetu, kwani 
sisi ndio tunaotoa leseni, wanaso-

meshwa hapa kwetu na kujumui-
ka na jamii ya Wazanzibari na Wa-
tanzania kwa jumla,” alieleza.

  Waziri huyo alisema serikali 
itatoa ushirikiano wakati wa kupi-
tia maombi yatakayopokelewa 
kutaka udhamini huo, na kusema 
kuwa haitawaacha peke yao bali 
watakuwa wanafuatilia maende-
leo ya mtoto na kuhakikisha ataka-
pohitimu chuo katika nchi yoyote 
hapo baadae, anarudi kutumikia 
taifa lake.

Hata hivyo, aliwataka wazazi na 
walezi kuchukua hatua ili kuiunga 
mkono serikali katika kusimamia 
masomo ya watoto wao.

Naye Mwenyekiti wa Bodi ya 
Wadhamini wa shule hiyo, Yvonne 
Karume, alisema udhamini huo 
utatolewa kwa mwanafunzi wa 
kidato cha tatu ukihusisha ada 
ya masomo, sare za shule, vi-
tabu, kompyuta, ada za mitihani 
ya Cambridge, chakula na sa-
fari za masomo, ukigharimu Sh. 
32,000,000 kwa mwaka.

  Alisema mwanafunzi ata-
kayechaguliwa, atajumuika ka-
tika shughuli zote za shule, na 
kwamba udhamini huo utadumu 
muda wote wa masomo hadi 
atakapohitimu kidato cha sita, 
na kwamba kila mwaka fursa ny-
ingine itatolewa. Kwa mujibu wa 
Mwenyekiti huyo, maombi ya ud-
hamini yatapokelewa na kuchu-
jwa na kamati maalum na baadae 
kufanyiwa tathmini ya kitaaluma 
kabla kupata mshindi.

 Alivitaja vigezo vitakavyotumi-
ka ni matokeo ya mtihani wa kida-
to cha pili (alama ‘A’ kwa masomo 
ya Kingereza na Hisabati) sam-
bamba na kuandika insha ya ma-
neno 500 kwa lugha ya Kingereza.

 ‘International School of Zanzi-
bar’ (ISZ) ni Shule pekee Zanzibar 
iliyoidhinishwa kuwa ya kimataifa 
ikitoa huduma kwa  wageni na 
wenyeji tangu mwaka 1988, iki-
fuata mitaala ya Cambridge (IGSA) 
pamoja na sekondari ya juu (A 
Level).

Mgogoro wa 
wananchi, 
mwekezaji 
watatuliwa
Na Rahma Suleiman, ZANZIBAR

 
MGOGORO uliojitokeza kati ya 

wananchi na mwekezaji wa mradi 
wa Fumba Town katika Kijiji cha 
Nyamanzi Mkoa wa Mjini Magharibi 
Unguja, umetatuliwa na kila upande 
umeridhika.

Mgogoro huo umepata utatuzi 
baada ya Serikali kuzikutanisha 
pande hizo, ambapo kila upande 
ulikuwa ukilalamika, lakini hatimae 
suluhu imepatikana

 Mgogoro huo ulitokana na 
mwekezaji huyo kufyeka katika 
eneo ambalo linadaiwa ni la Bandari 
ya Nyamanzi na kutaka kuziba njia 
ambayo wananchi na wavuvi huitu-
mia kwa kuzungusha uzio kwa ajili 
ya kuendelea na ujenzi.

Akizungumza jana katika kikao 
kilichowakutanisha wananchi, 
mwekezaji, Mamlaka ya Uwekezaji 
na Vitenga Uchumi Zanzibar, 
maofisa ardhi na mazingira, Mkuu 
wa Wilaya ya Magharibi ‘B’, Hamida 
Mussa, alisema uamuzi huo ume-
fanyika ili kila upande usione kama 
umeonewa. Alisema kwa mujibu wa 
maelekezo ya Waziri wa Nchi, Ofisi 
ya Rais, Kazi, Uchumi na Uwekezaji, 
Mudrik Ramadhan Soraga, ujenzi  
huo uendelee kama kawaida, lakini 
kuwapo na njia ambayo wananchi 
wataitumia  katika shughuli mbalim-
bali, zikiwamo za uvuvi.

“Haya ambayo nayatoa sio 
kama nimeyabuni mimi bali waziri 
ameniagiza ili mgogoro huu usien-
delee…hivyo ujenzi uendelee kama 
kawaida, lakini kuwapo na sehemu 
ya njia ambayo wananchi na wavuvi 
wataweza kupita na kufanya shu-
ghuli zao,” alisema Hamida.

Alisema serikali inachotaka ni 
kuwapo kwa usalama kwa pande 
zote mbili na hapendi kuona upande 
mmoja unalalamika kwa kudai 
kuonewa. Kwa upande wake, Mku-
rugenzi Mtendaji wa kampuni hiyo, 
Sebastian Dietzold, aliishukuru seri-
kali kwa uamuzi uliotolewa katika 
kumaliza mgogoro huo.

Awali, Waziri Soraga alizitaka 
taasisi hizo kukaa pamoja na ku-
maliza mgogoro huo bila ya ku-
nyoosheana vidole kwa kutambua 
kwamba katika suala la uwekezaji 
tatizo lililojitokeza ni  la kawaida.

Alisema kuwa wote wana na 
lengo moja kwani hakuna anayetaka 
mfarakano, bali wanataka kujenga 
mazingira mazuri yatakayokuwa na 
maelewano kwa pande zote mbili.

“Mimi najua kuna nguvu ya ziada 
inayojaribu kutaka kutibua uhu-
siano uliyopo kati ya serikali na 
mwekezaji, lakini tusizipe nafasi,” 
alisema Soraga.

Kwa upande wao, wananchi wa 
kijiji hicho cha Nyamazi walisema 
kuwa wameridhika na uamuzi 
uliotolewa na serikali na kwamba 
hatua iliyochukuliwa itawawezesha 
kufanya kazi zao za kutafuta kipato 
bila usumbufu.

Makamu wa Kwanza wa Rais Zanzibar, Othman Masoud Othman (kushoto), akipokea mkungu wa ndizi aina ya mtwike aliopewa na vijana wa 
chama cha ACT- Wazalendo,  Mtende Makunduchi,  Mkoa wa Kusini Unguja, wakati alipotembelea baraza  la vijana la chama hicho, jana. PICHA: 
RAHMA SULEIMAN

habari michezo

Chiellini akataa 
kustaafu msimu huu

MANCHESTER, England 

PEP Guardiola anaamini Barcelona 
ingeshinda mataji mawili au matatu 
zaidi ya Ligi ya Mabingwa Ulaya, 
endapo wangeweza kumshawishi 
mshambuliaji wao Neymar asiondoke.

Barcelona ilimsajili Neymar akiwa 
na umri wa miaka 21 mwaka 2013 
kutoka Santos ya Brazil kwa pauni 
milioni 49, na akaenda kuunda moja 
ya safu bora ya ushambuliaji duniani 
pale Katalunya.

Ilionekana kuwa biashara nzuri kwa 
wababe hao wa Katalunya baada ya 
Neymar kuisaidia klabu hiyo kushinda 
mataji mawili ya LaLiga, matatu ya 
Copa del Rey na moja ya Ligi ya Ma-
bingwa Ulaya katika kipindi chake cha 
miaka minne pale Nou Camp.

Neymar basi aliushtua ulimwengu 
mwaka 2017 alipoihama Barca kwa 
rekodi ya ada ya uhamisho ya pauni 
milioni 198 kwenda PSG ili kukitoroka 
kivuli cha Lionel Messi na kujaribu 
kushinda taji la Ulaya.

Sasa katika mwaka wake wa nne 
kule Paris, Neymar alikaribia kutimiza 
lengo lake lakini alikosa ushindi katika 
fainali ya Ligi ya Mabingwa dhidi ya 
Bayern Munich msimu uliopita.

Kabla PSG kukutana na Manchester 
City kwenye nusu fainali ya kwanza 
ya Ligi ya Mabingwa Ulaya juzi Juma-
tano, Guardiola alimjaza sifa Neymar 
na pia alifunua mazungumzo ambayo 
alifanya na kikosi chake cha 
Barcelona kabla ya kukutana na 
Santos ya Neymar kwenye fain-
ali ya klabu bingwa ya Dunia 
mwaka 2011.

”Niliwaambia huyu ndiye mfalme 
wa Santos na wachezaji wote waliku-
wa wamebaki midomo wazi, “oh Mun-
gu wangu ni mchezaji gani”. Furaha ya 
kutazama kama mtazamaji,” alisema 
Guardiola aliwaambia waandishi.

LONDON, England 

K
IUNGO wa Chelsea, Jorgin-
ho atabakia klabuni hapo 
kwa msimu mwingine licha 
ya kuhusishwa na mpango 

wa kuondoka kipindi cha majira ya-
jayo ya joto, kwa mujibu wa wakala 
wake.

Kiungo huyo wa Italia amekuwa 
akihusishwa na uhamisho wa kue-
lekea AS Roma kama Maurizio Sarri 
atachukua mikoba ya ukocha klabu-
ni hapo.

Kiungo huyu alicheza dakika zote 
90, kwenye mechi dhidi ya Real 
Madrid kwenye Ligi ya Mabingwa 
Ulaya, na wakala wake Jorge San-
tos amewaambia mshabiki kuwa 
‘wakae kwa kutulia’ kwani nyota 
huyo ataendelea kuwapo Stamford 
Bridge.

Roma wanahusishwa na kocha wa 
zamani wa Napoli na Chelsea, Sarri, 
na tetesi zikaendelea zaidi kwenye 
vyombo vya habari vya Italia kum-
husisha Jorginho na klabu hiyo.

“Jorginho atasalia Chelsea, bado 
ana mkataba wa miaka miwili na 
klabu hii na kwa sasa anajali suala la 
kumalizia msimu na timu yake kwa 
namna nzuri kadri iwezekanavyo,” 
alisema Santos akiwaambia waandi-
shi wa habari.

Nyota huyo mzaliwa wa Brazil na 
raia wa Italia anahamishia umakini 
wake kwenye michuano ya Ulaya, 
baada ya kumalizana na dili lake la 
sasa na Chelsea, pia anaweza kure-
jea Serie A, ambayo ni moja ya kitu 
anachokipenda.

TURIN, Italia 

BEKI mkongwe wa Juventus, 
Giorgio Chiellini, ameamua 
kuwa ataendelea kucheza soka, 
lakini Juventus bado hawajam-
patia mkataba mpya wa kusalia 
hapo kwenye dimba la Allianz.

Kwa mujibu wa Corriere di 
Torino, nahodha huyo wa Ju-
ventus ameamua kuendelea 
na soka, na hatastaafu kucheza 
mwishoni wa msimu huu.

Kwa mujibu wa chapisho 
hilo, nyota huyo anajiona yupo 
kwenye nafasi nzuri ya kuanza 
msimu mpya licha ya mkataba 
wake kumalizika ifikapo Juni 
mwaka huu.

Hata hivyo, awali taarifa zili-
taja kuwa bila kupewa mkataba 
mpya na Juventus mchezaji 
huyo hatarajii kucheza soka ka-
tika klabu nyingine yeyote nje 
ya Italia au Ulaya.

Baada ya kubadili msimamo, 
kuna fununu kuwa nyota huyu 
ataelekea Amerika Kaskazini au 
Marekani. 

Nyota huyo mwenye umri 
wa miaka 36 amecheza jumla 
ya mechi 14 msimu huu na 
amecheza jumla ya mechi 531 
kwa Juventus.

Chiellini amecheza mechi 
106 na Timu ya Taifa ya Italia, 
aliwasili hapo Turin Julai 2005 
akitokea Fiorentina. 

‘Neymar 
aliondoka 
na mataji 
Barcelona’

Jorginho 
sasa kubaki 

Chelsea



UNITED YAMGANDA SANCHO

MANCHESTER United bado wanataka kufanya us-
ajili wa winga wa kulia mwishoni mwa msimu, huku 
mchezaji nyota wa Timu ya Taifa ya England na klabu 
ya Borussia Dortmund, Jadon Sancho (21), akiendelea 
kuwa kipaumbele chao namba moja. (90 Min)

ABRAHAM AWEKWA SOKONI

CHELSEA watapokea ofa ya kuanzia pauni milioni 
40 kwa klabu itakayotaka kumsajili mshambuliaji 
wake, Tammy Abraham mwenye umri wa miaka 23, 
ifikapo mwishoni mwa msimu. (Telegraph - sub-
scription required)

LUKAKU KUREJEA CHELSEA

CHELSEA wanaandaa kitita cha pauni milioni 90 
ili kumrejesha klabuni hapo mshambuliaji wa klabu 
ya Inter Milan na Timu ya Taifa ya Ubelgiji, Romelu 
Lukaku mwenye umri wa miaka 27. (Sun)

DEMIRAL AKARIBIA EVERTON

KLABU ya Everton inataka kumsajili beki wa Juven-
tus na Timu ya Taifa ya Uturuki, Merih Demiral mwe-
nye umri wa miaka 23. (Calciomercato - in Italian)

BELLIRIN KUUZWA

ARSENAL wanajiandaa kumuuza beki wao wa 
pembeni, Hector Bellerin mwenye umri wa miaka 26, 
na wanataka kumsajili beki wa Norwich, Max Aarons 
mwenye umri wa miaka 21. (90 min)

TOMORI MAMBO MAZURI

BEKI wa kati wa Chelsea, Fikayo Tomori (23), ame-
kutana na Mkurugenzi wa klabu ya AC Milan, Paolo 
Maldini. Milan wanataka kumsajili kwa mkataba wa 
kudumu mchezaji huyo ambaye kwa sasa anaichezea 
klabu hiyo kwa mkopo. (Sky Sport)

ARSENAL YAMTAKA BRANDT

ARSENAL wanakusudia kumsajili kiungo wa Borus-
sia Dortmund, Julian Brandt (24). Usajili huo unaweza 
ukawa ni wa kuziba pengo la Martin Odegaard 
endapo Real Madrid watamtaka mchezaji wao huyo 
kurejea kikosini mwao ifikapo mwishoni mwa msimu. 
(Bild, via Mail)

KOUNDE AGEUKA LULU

MLINZI wa Klabu ya Sevilla, Jules Kounde mwenye 
umri wa miaka 22, ambaye awali alikuwa ananyem-
elewa na Chelsea sasa anawindwa pia vigogo wa 
Hispania, Real Madrid. (AS)

COLLINS ANUKIA BURNLEY

KLABU ya Burnley ipo tayari kutoa kitita cha pauni 
milioni tisa ili kumsajili beki, Nathan Collins mwe-
nye umri wa miaka 19, kutoka Stoke City. (Football 
Insider)

GIROUD NJIA MOJA

MSHAMBULIAJI wa Timu ya Taifa ya Ufaransa, 
Olivier Giroud mwenye umri wa miaka 34, hatarajiwi 
kuongeza mkataba na klabu yake ya Chelsea. (Goal)

zisikupite

haba

DONDOO ZA SOKA 
MAGAZETI YA ULAYA

PARIS, Ufaransa 

K
OCHA wa Manchester City, 
Pep Guardiola, anaota ndo-
to ya kuiongoza klabu hiyo 
yake kwenye fainali yake ya 

kwanza ya Ligi ya Mabingwa Ulaya, 
baada ya kupata ushindi wa mabao 
2-1 dhidi ya Paris Saint-Germain, 
juzi Jumatano.

PSG walitinga fainali ya
 mashindano hayo msimu

 uliopita walionekana
kuwa kwenye kiwango

 bora kwenye mchezo
 huo wa nusu fainali ya 

kwanza dhidi ya City, 
wakipata bao la dakika

 ya 15 lililofungwa na
 Marquinhos kwa kichwa,
 kabla ya Waingereza hao

 kupindua meza.

Kiungo Kevin De Bruyne alisawa-
zisha kabla ya Riyad Mahrez kufun-
ga la ushindi kwa mkwaju wa adha-
bu ndogo na kuwafanya vinara hao 
wa Ligi Kuu ya England kuondoka 
na ushindi huo.

Chini ya mfumo wa sasa wa Ligi 
ya mabingwa Ulaya, tangu msimu 
wa 2003-04, City imekuwa timu 
ya kwanza ya Uingereza kushinda 
mechi 10 mfululizo kwa msimu 
mmoja.

City ambao kwa sasa wapo kwe-
nye nafasi nzuri zaidi ya kushinda 
taji la Ligi Kuu England, haijawahi 
kufika fainali ya Ligi ya Mabingwa 
Ulaya

“Kile tulichokifanya kwa hakika 
kinavutia na tumeanza vizuri. Kwa 
kawaida ni ngumu kushindana kwa 
dakika 90 na kupata ushindi,” alise-
ma Guardiola, ambaye aliiongoza 
Barcelona kutwaa mataji mawili ya 
Ligi ya Mabingwa Ulaya, akiwaam-
bia waandishi wa habari.

“Bila shaka ni ndoto kufika fainali 
kwa mara ya kwanza na tunakwen-
da kufanya hivyo, tukijua kwamba, 
lazima tuhakikishe tunashinda 
mchezo wetu wa pili.

“Tunakwenda kucheza mchezo 
huo kwa kutumia akili na nguvu 
zetu zote na hapo ndio tunaweza 
kuwa na nafasi ya kufuzu fainali.”

City imeshinda mechi zake 18 zi-
lizopita ugenini kwenye mashinda-
no yote, ikifunga mabao 46, huku 
ikifunga mabao tisa.

Guardiola aliongeza: “Nilikuwa 
na furaha kwenye vyumba vya 
kubadilishia nguo baada ya kuona 
wachezaji wote wametulia. 

“Hawakupiga kelele za furaha. 
Chochote kinaweza kutokea kwe-
nye mchezo wa pili... najua hilo.

“Tuna presha kubwa kwa sababu 
tuna matokeo mazuri na tunataka 
kufika fainali, lakini lazima tujiweke 
kwenye nafasi ya kushinda mchezo 
wa pili.”

    Apania kuipeleka City fainali ya kwanza 
lakini anafahamu lolote linaweza kutokea...

habari michezo
Ijumaa Aprili 30, 2021

Guardiola: Nina ndoto
kucheza fainali Uefa



Adam Fungamwango na 
Saada Akida

B
AADA ya timu yake ku-
pata ushindi wa kwanza 
mnono msimu huu, Ko-
cha Mkuu wa Mbeya City, 

Mathias Lule, amesema anaami-
ni maboresho aliyofanya pamoja 
na mbinu anazowapa wachezaji 
wake, kikosi hicho hakitashuka 
daraja na kitaendelea kucheza 
Ligi Kuu Tanzania Bara.

Juzi Mbeya City ilipata
 ushindi wa mabao 6-1

 katika mechi ya raundi ya
 28 ya Ligi Kuu Bara dhidi

 ya JKT Tanzania.

 Akizungumza na gazeti hili 
jana, Lule alisema ana imani ya 
kuendelea kufanya vizuri kwa 
sababu bado anaimarisha safu 
yake ya ushambuliaji.

Lule alisema anawasisitiza 
wachezaji wake kuwa makini na 
watulivu wanapokuwa na mpira 
na wakati wote wanapocheza.

Mganda huyo alisema baada 
ya kufanikiwa kupata ushindi 
huo mnono uliowarejesha ka-
tika vita ya kubakia kwenye ligi 
hiyo, umewapa mwanga wa kue-
ndelea kupambana na hatimaye 
kutimiza ndoto za kubakia kwe-
nye ligi hiyo.

“Hatutashuka daraja, nina 

matumaini makubwa na 
wachezaji wangu kuendelea ku-
pambana na kupata matokeo 
mazuri katika michezo yetu iliyo 
mbele yetu,” alisema Lule.

Alisema sasa wachezaji wake 
wameingia katika mfumo na 
falsafa yake na kuelewa mbinu 
anazowapa katika mazoezi wa-
nayofanya na wanatekeleza 
majukumu yao kwa kiwango ki-
kubwa.

“Tutapambana kutafuta pointi 
tatu katika kila mechi, katika 
msimamo tofauti ya pointi kati 
ya timu na timu ni ndogo, hivyo 
tunaweza kubakia, tunafahamu 
kila timu sasa imeamka,” Lule 

alisema.
Naye Kocha Mkuu wa JKT 

Tanzania, Abdallah Mohamed 
‘Bares’ aliliambia gazeti hili 
wachezaji wake hawakufuata 
maelekezo ndio maana 
wameruhusu kufungwa mabao 
rahisi.

Kocha huyo alisema pamoja 
na kufungwa mabao hayo sita, 
lakini mengi walifungwa kwa 
mipira ya faulo ambapo mabeki 
wake hawakuwa makini kukaba.

“Tumepoteza kwa idadi kubwa 
ya mabao, ni kwamba wachezaji 

wangu hawakufuata maele-
kezo hasa kwenye ukabaji wa 
mipira ya kutengwa na sababu 

mabao mengi yameingia kwa 
staili hiyo,” alisema kocha huyo.

Naye mchezaji wa timu hiyo, 
Frank Nchimbi kwa masikitiko, 
alisema walicheza ovyo na hiyo 
ndiyo mechi waliocheza chini ya 
kiwango kwa msimu huu.

“Sijui niseme nini. Tulicheza 
ovyo. Hatukufuata maelekezo 
ya mwalimu. Naona labda tu-
lijiamini kupita kiasi, ukichuku-
lia Mbeya City hawako vizuri. 
Hatukuwa sawa kwa kweli, wao 
walikuja kama mechi ya fainali 
kwa sababu walihitaji washinde 
ili wasishuke daraja. Lakini hili 
hatutalirudia tena,” alisema beki 
huyo kwa huzuni.

Kocha Mbeya City aanza majigambo
habari michezo

23Ijumaa Aprili 30, 2021

Na Somoe Ng’itu

BEKI wa kushoto wa Simba, Mo-
hamed Hussein ‘Zimbwe Jr’, am-
etaja sababu kubwa iliyomfanya 
asaini mkataba mpya wa kuende-
lea kuwatumikia mabingwa hao 
watetezi wa Ligi Kuu Tanzania 
Bara kwamba hapo ni mahali 
salama zaidi kuliko kujiunga na 
timu nyingine hapa nchini.

Zimbwe Jr amesaini mkataba 
mpya wa miaka miwili wa kui-
tumikia Simba na ni mmoja wa 
nyota walioisaidia timu hiyo 
kutinga hatua ya robo fainali ya 
mashindano ya kimataifa ya Ligi 
ya Mabingwa Afrika.

Awali kulikuwa na tetesi kwam-
ba beki huyo ameshamalizana na 
watani zao Yanga baada ya ofa 
waliyomwekea mezani kudaiwa 
ilikuwa nono.

Akizungumza na gazeti hili 
jana, Zimbwe Jr alisema anafura-
hi kubakia Simba na yuko tayari 
kuisaidia katika mbio za kuwania 
ubingwa wa Ligi Kuu Tanzania 
Bara, mashindano ya Ligi ya Ma-
bingwa Afrika na Kombe la FA.

Alisema anafurahia kufanya 
kazi katika klabu hiyo na wakati 
wote anajiona yuko nyumbani na 
kwenye mikono salama.

“Kwa kifupi naweza kusema 
kwamba tuko pamoja, ndio 
maana leo (juzi), nimeongeza 
mkataba na klabu yangu, wakati 
wote nitaitumikia, nafikiri hapa 
ni sehemu sahihi kwa ajili ya ‘fu-
ture’ yangu na maendeleo yangu 
binafsi, namshukuru Mungu klabu 
imeona umuhimu wangu na ku-
nipa mkataba tena,” alisema beki 
huyo.

Naye nahodha na mshambuliaji 
wa timu hiyo, John Bocco alisaini 
mkataba mwingine mpya wa 
kuendelea kuwachezea Wekundu 
wa Msimbazi ambao kwa sasa 
wananolewa na Mfaransa Didier 
Gomes.

Zimbwe: 
Simba ni 
mahali salama

Na Saada Akida 

UONGOZI wa Azam FC 
umeamua kufanya mabore-
sho makubwa ya uwanja wao 
wa Azam Complex ili kuwa 
wa kisasa zaidi, imeelezwa 
jana jijini Dar es Salaam.

Akizungumza na gazeti 
hili jijini jana, Mhandisi wa 
uwanja huo, Victor Ndozero 
alisema maboresho yanay-
ofanywa kwa sasa ni kuweka 

taa mpya za kisasa za LED na 
mabango ya kielektroniki ya 
matangazo (LED Display Pa-
rameter Boards).

Ndozero alisema anaamini 
baada ya kukamilika kwa 
maboresho hayo, uwanja wa 
Azam Complex wa kisasa na 
Tanzania itakuwa ndiyo nchi 
ya kwanza kwenye Ukanda 
wa Afrika Mashariki kumiliki 
uwanja bora zaidi.

“Tumeanza na taa mpya 

ambazo ni za kisasa, kila mlin-
goti mmoja utawekwa taa 20 
na kila moja ina thamani ya 
Sh. milioni tatu, uwanja mzi-
ma una taa 80, ukarabati wa 
awali utachukua muda wa 
wiki mbili, pia kuweka LED 
Display Parameter Boards 
nayo itachukuwa wiki mbili,” 

“Mabango hayo kwa Afrika 
yako Afrika Kusini, Cairo kwa 
upande wetu wa CECAFA , 
Azam Complex kwa Tanzania 

ni nchi ya kwanza,” alisema 
Ndozero.

Aliongeza mabango hayo ya 
matangazo ambayo yanazun-
guka uwanja ndani ya Afrika 
yako Misri na Afrika Kusini.

Alisema viongozi 
wameamua kuuboresha 
uwanja huo kuwa wa kisasa 
zaidi kutokana na kupata 
cheti kutoka CAF kuruhusu 
uwanja huo kutumika kwenye 
michezo ya kimataifa.

Mshindi wa bonasi ya Jackpot ya SportPesa, Sharifu Mtila (kushoto), akionyesha mfano wa hundi ya Sh. milioni 34.5 
baada ya kuibuka mshindi wa bonasi ya Jackpot. Kulia ni baba yake, Hamza Abdallah. Jackpot ya SportPesa kwa 
sasa ni Sh. milioni 248.8. PICHA: MPIGAPICHA WETU

Azam Complex yaboreshwa kisasa



Na Saada Akida 

H
AWACHOMOKI! Hayo ni maneno 
kutoka katika benchi la ufundi 
na wachezaji wa Yanga kuelekea 
mchezo wa hatua ya 16 Bora wa 

mashindano ya Kombe la FA dhidi ya we-
nyeji Tanzania Prisons utakaochezwa leo 
kwenye Uwanja wa Nelson Mandela ul-
ioko Sumbawanga mkoani Rukwa.

Katika mechi za Ligi Kuu 
Tanzania Bara, timu hizo 

zimetoka sare ya bao 1-1 mara
 mbili, mchezo wa kwanza

 ukichezwa Sumbawanga na 
marudiano yakifanyika kwenye

 Uwanja wa Benjamin Mkapa
 jijini Dar es Salaam.

Akizungumza na gazeti hili jana, Kocha 
Mkuu wa Yanga, Nassredine Nabi, alisema 
kwa sasa kikosi chake kimeimarika zaidi 
na tayari ameshalifanyia kazi ‘file’ la wap-
inzani wao Tanzania Prisons ili waweze 
kuondoka na matokeo chanya katika mch-
ezo huo wa mtoano.

Nabi alisema anafahamu mechi hiyo 
haitakuwa rahisi kwa sababu ya rekodi 

Gazeti hili hutolewa na kuchapishwa na The Guardian Limited, S.L.P 31042

    Kocha, wachezaji wasema ni mechi ngumu 
lakini wamejipanga kuvunja mwiko ili...

Simba: Hatusajili
kwa shikinikizo
Na Adam Fungamwango

MABINGWA watetezi wa 
Ligi Kuu Tanzania Bara, 
Simba, wamesema watasaji-
li wachezaji wake wapya na 
wa zamani kwa mujibu wa 

taratibu walizojiwekea na 
kamwe si kwa shinikizo 

na maneno kutoka 
sehemu nyingine.

Mwenyekiti wa 
Simba, Mur-
taza Mangungu, 

alisema hayo 
baada ya kukamilisha usajili 
wa wachezaji, John Bocco 
ambaye ni nahodha, na 
msaidizi wake, Mohamed 
Hussein ‘Zimbwe Jr’ hapo 
juzi. Mangungu alisema 
kuna baadhi ya watu 
wamekuwa wakizua hofu 
na taharuki kwa wanacha-
ma na mashabiki wa Simba 
kuhusiana na mikataba ya 
wachezaji ili kuwavuruga 
lakini ameahidi uongozi uko 
imara.

Mwenyekiti huyo alisema 
Simba haiwezi kuongozwa 

na na fikra za mtu ambaye 
yupo nje ya klabu, bali 
wataendesha michakato yao 
kwa misingi waliyojiwekea 
ambayo wanaamini itawa-
fanya waendelee kuimarika 
na kuwa na kikosi imara 
wakati wote.

Alisema wapo katika 
mazungumzo na beki wao 
wa kulia, Shomari Kapombe 
na watakapofikia mwisho, 
watampa mkataba wa kuen-
delea kuitumikia timu yao.

Wakati huo huo, Ko-
cha Msaidizi wa klabu 
hiyo, Selemani Matola 
amesema amefurahishwa 
na klabu hiyo kuwabakisha 
wachezaji hao.

“Ni jambo la furaha sana 
kuendelea kuwa nao. Kwa 
mfano Tshabalala (Zim-
bwe Jr), mimi namfahamu 
miaka saba iliyopita, na 
amekuwa akipanda kiwango 
kila msimu. Amekuwa 
akiyafanyia kazi upun-
gufu aliokuwa nayo na ana 
nidhamu ndani na nje ya 
uwanja,” alisema Matola.

Yanga: Prisons hawachomoki
nzuri waliyonayo Tanzania Prisons dhidi 
ya vigogo wa soka nchini, hivyo wataingia 
uwanjani kwa tahadhari kwa sababu wa-
nahitaji kutimiza malengo yao.

Kocha huyo amewataka wachezaji wao 
kuufikiria mchezo huo ulioko mbele yao 
kwanza na wakifanya hivyo, ushindi uta-
patikana mapema na hatimaye watasonga 
mbele kwenye mashindano hayo ambayo 
bingwa wake huiwakilisha Tanzania Bara 
katika michuano ya kimataifa ya Kombe 
la Shirikisho Afrika.

Kiungo wa Yanga Mnyarwanda, Haruna 
Niyonzima aliliambia gazeti hili wame-
kwenda Sumbawanga kwa kazi moja ya 
kusaka ushindi na hatimaye kuendelea na 
mbio za kuwania ubingwa wa michuano 
hiyo.

“Tunajua matokeo bora yatakayotu-
fanya kuendelea na mashindano haya 
ni ushindi, tumejipanga kupambana ili 
kufikia malengo yetu, nafasi tunayo, tu-
mecheza na Prisons kwenye ligi mara 

mbili, tumeshawafahamu vyema, tunajua 
nini tufanye ili tupate ushindi,” Niyon-
zima alisema.

Ofisa Habari wa Yanga, Hassan Bumbuli 
alisema wanatambua ‘Maafande’ wa Tan-
zania Prisons ni moja ya timu ngumu na 
imara hapa nchini, hivyo kila wanapoku-
tana wanatakiwa kupambana kwa lengo 
la kupata matokeo chanya.

“Katika hali ya kawaida, Prisons ni timu 
imara na inafanya vizuri kwenye mechi 
zake zote, na hata tukikutana nao huwa 
inakuwa ngumu kupata matokeo, lakini 
kwa maandalizi tuliyofanya safari hii ha-
watoki, tumejipanga kuwafunga ili tuka-
milishe jambo letu,” Bumbuli alisema.

Kocha Msaidizi wa Tanzania Prisons, 
Shabani Kazumba alisema hawana hofu 
yoyote na mchezo huo na kikosi chake 
kilifurahia kupangwa kukutana na Yanga.

Kazumba alisema wanaijua vyema 
Yanga na wamejiandaa kuendelea ku-
vuna matokeo mazuri dhidi ya klabu hiyo 

ya Jangwani na ameahidi kuwapa furaha 
mashabiki wao.

“Tunaendelea vizuri na mazoezi, tuko 
imara na tunaamini tutaumaliza mapema 
mchezo huu, tunaijua Yanga na niseme 
ukweli, tulifurahia kuona tumepangwa 
kucheza nao, tunahitaji ushindi ili tusonge 
mbele kwa sababu tunalitaka kombe hili 
la FA,” alisema Kazumba.

Yanga ilisonga mbele katika mashinda-
no hayo baada ya kupata ushindi wa bao 
1-0 dhidi ya Ken Gold ya Mbeya, shukrani 
kwa Mrundi Fiston Abdulazack ambaye 
alifunga bao hilo kwa penalti kwenye 
Uwanja wa Benjamin Mkapa.

Mechi nyingine ya mashindano hayo 
itakayochezwa leo itakuwa ni kati ya 
Mwadui FC dhidi ya Coastal Union wakati 
kesho Dodoma Jiji watawaalika KMC FC 
na Kagera Sugar itawafuata Simba kwe-
nye Uwanja wa Benjamin Mkapa. 

Mshambuliaji wa PSG, Neymar (kushoto) na Marquinhos, wakishangilia bao lililofungwa 
na nahodha huyo katika mechi ya nusu fainali ya Ligi ya Mabingwa Ulaya dhidi ya 
Manchester City iliyochezwa jijini Paris, Ufaransa juzi usiku. PSG ilichapwa mabao 2-1. 
PICHA: MTANDAO

